
Cyngor cyn yr ymweliad
Gwybodaeth i athrawon/arweinwyr grŵp sy’n trefnu ymweliad i’r Ganolfan

Diolch am archebu tocynnau i’ch myfyrwyr ddod i weld perfformiad yn y Ganolfan a/neu i fod yn rhan o weithgaredd addysgol. Rydyn ni’n edrych ymlaen at eich croesawu a gwneud eich ymweliad mor hwylus a hwyliog â phosibl. 

Mae ein profiad wedi dangos bod dilyn y canllawiau canlynol yn golygu bod pawb yn mwynhau’r ymweliadau theatr i’r eithaf:
• Dylai ysgolion/grwpiau ddod â chymhareb ddigonol o staff i fyfyrwyr (rydyn ni’n awgrymu dim llai nag 1:10, gan ddibynnu ar oed y myfyrwyr). Mae’r oedolion sy’n eu goruchwylio’n gyfrifol am sicrhau fod eu myfyrwyr yn ymddwyn yn addas ac ystyriol bob amser.
• Dylai oedolion eistedd ynghanol eu myfyrwyr i sicrhau eu bod yn cael eu goruchwylio’n effeithlon. Nodwch os gwelwch yn dda na ddylid rhoi traed ar y seddi na’r waliau yn y theatr.
• Cyfrifoldeb yr oedolyn sydd gyda’r myfyrwyr yw eu goruchwylio cyn ac ar ôl y perfformiad, ac yn ystod yr egwyl. Mae’n bwysig cymryd gofal o eraill yn yr ardaloedd cyhoeddus, ac nid yw rhedeg yn dderbyniol.  

• Dylai athrawon egluro materion yn ymwneud ag ymddygiad addas ac ystyriaeth o weddill y gynulleidfa cyn mynd i’r perfformiad. Gall sŵn, siarad neu bod yn aflonydd amharu ar eraill yn ystod perfformiad.  

• Rhaid diffodd pob ffôn symudol cyn i’r perfformiad ddechrau. Mae hyn er tegwch i’r perfformiad, yn ogystal â’r gynulleidfa sydd o’ch cwmpas.
· Mae curo dwylo’n cael ei nnog, ond mae angen bod yn gall wrth wneud hynny. Cofiwch ystyried pobl eraill yn y gynulleidfa.

· Ni chaniateir bwyd na diod, heblaw poteli dŵr, yn yr awditoriwm. Does dim ardal benodol ar gyfer bwyta pecynnau bwyd yn y Ganolfan, a dydyn ni ddim yn annog grwpiau i fwyta yn yr ardaloedd cyhoeddus.
· Defnyddiwch y cyfleusterau toiledau cyn y perfformiad, neu yn ystod yr egwyl. Ni ddylai disgyblion adael yr awditoriwm os nad yw’n angenrheidiol.

· Glynwch at yr amseroedd sydd wedi’u trefnu ar eich amserlen os gwelwch yn dda, ac os yw’r nifer yn eich grŵp yn wahanol i’r rhif pan archebwyd yr ymweliad, rhowch wybod i ni o flaen llaw. Gallai methu â gwneud hyn effeithio ar drefniadau eich diwrnod.

· Rydyn ni’n theatr weithredol, ac mae mynediad i ardaloedd cefn llwyfan wedi’i gyfyngu weithiau. Mae hyn yn rheoli’r nifer o ymwelwyr a mynediad i’r Ganolfan.
• Dylai athrawon a chynorthwywyr ymwneud yn llawn â gweithgareddau’r diwrnod. Cofiwch hefyd os gwelwch yn dda, mai eich cyfrifoldeb chi fydd aelodau’r grŵp, yn enwedig gyda materion yn ymwneud ag ymddygiad.
Rydyn ni bob amser yn barod iawn i helpu ac ateb unrhyw gwestiynau am y pwyntiau uchod. Mae croeso i chi gysylltu ar addysg@wmc.org.uk 
Rydyn ni’n edrych ymlaen at eich croesawu i’n theatr, a gobeithio y byddwch chi’n mwynhau’r sioe.
	yganolfan.org.uk

